
খেলিতে যাদের সাথে তুলিত কুসুম

প্রভাতে উঠিয়া নিত্য, বলিত যাদের,

ভাবী জীবণের কত সাধ কত আশা,

সুখের স্বপন কত, কোথায় তাহারা?

সেই বাল্য কাল সেই কিশোর বয়স,

পিতার সে সুখ গৃহ মাতার আদর,

অসময়ে জনকের সেই দেহ ত্যাগ,

অনাথিণী জননীর করুণ বিলাপ,

মনেতে পড়িল এবে সে সব তাহার।

পিতার মৃত্যুর পর মাতার সংসার

অচল হইল ক্রমে, বাড়িল অভাব,

উঠিল জ্বলিয়া ধূ ধূ দারিদ্রের শিখা,

মুষ্টিমেয় অন্ন তরে কাঁদিল পরাণ,

মনেতে পড়িল আজ তার সেই দিন।

কোথা সেই দিন হায় যে দিন হইল,

ইন্দুর বিবাহ সেই সে দিনের কথা?

বিনা পণে পতি তাঁরে করিয়া বিবাহ,

করিলেন জননীর কত উপকার।

নিরাশ্রয়া জননীরে কত সমাদরে

আশ্রয় দিলেন নিজ সংসারে তাঁহার।

কিছু দিন পরে হায় পতি শোকাতুরা,

জননী চলিয়া গেল ছাড়িয়া সংসার,

